
PITANJA PODNOSILACA PRIJAVA ODGOVORI 
Da li je prihvatljiva nabavka izrade i korištenja softverskih rješenja u 
Cloudu na period od min 5 godina? Softverska rješenja imaju 
naknadne troškove održavanja u implementaciji na bilo koji način (on 
premis ili cloud) pa korisnik svakako mora računati na dodatne 
troškove u budućnosti.         

Troškovi uvođenja softvera, uključujući troškove licenci u trajanju do 
jedne godine jesu prihvatljivi troškovi. Troškovi dugoročnog održavanja 
softvera i hardvera, po ovom javnom pozivu nisu prihvatljivi.  

Obzirom da se radi o firmi iz oblasti tekstilne industrije, da li u 
prioritetnu oblast 1 spada npr. nabavka šivaćih mašina? 

Poštovani, svaki predloženi projekat mora biti u skladu s ciljevima ovog 
javnog poziva, te doprinositi očekivanom rezultatu digitalne 
transformacije preduzeća. U skladu sa istim, nabavka navedenih 
mašina ne doprinosi digitalnoj transformaciji preduzeća. 

Da li u sklopu aplikacije mozemo ukljuciti i troskove za licence za 
odredjene programe neophodne za razvoj poslovanja? 

Troškovi uvođenja softvera, uključujući troškove licenci u trajanju do 
jedne godine jesu prihvatljivi troškovi. 

Da li je za projekat digitalne transformacije prihvatljiv projekat nabavke 
radne mašine, koja je modernija i naprednija i time digitalizuje i 
olakšava određeni proces izvođenja osnovne djelatnosti? Npr. za 
građevinsku djelatnost nabavka građevinske mašine ili digitalizovane 
mašine za miješanje betona? 

Poštovani, svaki predloženi projekat mora biti u skladu s ciljevima ovog 
javnog poziva, te doprinositi očekivanom rezultatu digitalne 
transformacije preduzeća. Dodatno, predlažemo da konsultujete 
sekciju 2.2.1 Prioritetne aktivnosti, te sekciju 4.2 Evaluacija prijedloga, 
gdje ćete naći informacije o aktivnostima i bodovanju kvalitete projekta 
u oblasti digitalna transformacija MSP. U skladu sa istim, ukoliko se ne 
radi o tzv. "pametnoj" mašini, nabavka navedene mašine ne doprinosi 
digitalnoj transformaciji preduzeća. 

Da li je digitalizacija protokola i arhive prihvatljiva za apliciranje na ovaj 
Projekat 

Uvođenje dokument menadžment sistema jeste prihvatljiva aktivnost, 
međutim bez uvida u konkretnu prijavu, ne možemo dati mišljenje na 
upit.  

Poštovani, 
Možete li mi, molim Vas, dati informaciju vezano za Projekat “Digitalna 
tranfsformacija malih i srednjih preduzeća”? 
Zanima me da li mogu da apliciraju preduzeća koja se nalaze na 
području Brčko distrikta i Republike Srpske, ili je to isključivo 
Federacija BiH? 

Poštovana, 
 
Pravo učešća imaju samo poduzeća registrirana na području 
Federacije BiH. 
 

Poštovani, 
Vezano za prijavu na javni natječaj za odabir korisnika grant sredstava 
tekućeg transfera za projekat „DIGITALNA TRANSFORMACIJA MSP-
a“ postavljam sljedeća pitanja: 

Poštovana, 
 
Vezano za Vaš upit možemo odgovoriti: 
 



 
1. Kod popunjavanja izjave o primljenim de minimis pomoćima i 

drugim državnim pomoćima, da li navesti da se radi o državnoj 
pomoći u koloni 4, obzirom da se radi o subvenciji doprinosa 
po Korona zakonu, a od dokumentacije posjedujem samo naš 
zahtjev koji je ovjeren od strane PUFBIH, te izvještaj o 
rekapitulaciji subvencioniranja doprinosa? 

2. Obzirom da smo bili korisnici subvencije doprinosa za 
zaposlene za 2 mjeseca (april i maj 2020) da li svaki mjesec 
mora biti pojedinačno upisan, ili se može navesti zbirni iznos 
za oba mjeseca? 

3. Draft Ugovor koji se nalazi u dokumentima ovog javnog 
natječaja da li treba popuniti i dostaviti zajedno sa ostalom 
dokumentacijom, obzirom da se u Smjernicama ne pominje,ali 
se nalazi u prilozima? 

1. Sve vrste državne pomoći treba navesti ali ne treba dostavljati 
dokaze već navesti izvore i cifru te potpisat i ovjeriti pečatom 
firme 

2. Subvencije doprinosa za 2020. godinu možete navesti zbirno 
3. NE treba popunjavati draft ugovora već je on samo priložen na 

uvid  
 

Poštovani,  
Zanima nas nekoliko stavki vezanih za javni poziv.  

1. Po kojim podacima se određuje JLS indeks razvijenosti? Da li 
je to po podacima iz 2020. Federalnog zavoda za 
programiranje razvoja, tj. da li Mostar spada u II grupu, čisto da 
potvrdimo radi potencijalnog broja bodova? 

2. U prihvatljivim troškovima iz prioritetne oblasti 2 se spominje 
“troškovi obuke na osnovu ponude stručnih kompanija”. Šta se 
tačno smatra stručnom kompanijom? Da li je to bilo koja 
kompanija čija je osnovna djelatnost usko vezana za 
digitalizaciju (npr. razvoj softvera koji se implementira), pa tako 
kompanija od koje se “naruči” softver za digitalizaciju MSP 
može izvršiti i obuku za isti bez nekih određenih kriterijuma i 
certifikata koje mora posjedovati? 

3. Da li postoji minimalan broj aktivnosti koje projekat mora imati, 
i moraju li se glavne aktivnosti rastavljati na više podaktivnosti 
ili je dovoljno navesti već napisane prihvatljive aktivnosti iz 
uputstva (uz dodatno objašnjenje naravno), ako se u 
potpunosti podudaraju sa našim planiranim aktivnostima.  
 

Poštovana, 
 
Slijede odgovori na Vaša pitanja: 
 

1. U pravu ste, mi ocjenjujemo prema tabeli od strane FZZPR- 
Socioekonomski pokazatelji za 2020. 

2. Kompanija koja isporučuje softver može izvršiti i obuku. Molimo 
Vas da vodite računa da troškovi prioritetne ose 1 moraju 
iznositi minimalno 60% ukupnog budžete projekta. 

3. Ne postoji minimalan broj aktivnosti, a vi možete opisivati ili 
glavne aktivnosti ili iste rastavljati na više pod aktivnosti. Iz 
pitanja br.2 je vidljivo da imate minimalno dvije glavne 
aktivnosti (razvoj softvera i obuka radnika) 

 



Poštovani, 
Vezano za tačku 3.1 (Sadržaj prijave) smjernica za podnosioce prijava, 
u kojoj se navodi da je potrebno dostaviti 8.Uvjerenje od Porezne 
uprave FBiH o izmirenju direktnih poreza i doprinosa, sa listom 
osiguranih lica, i 9. Uvjerenje o izmirenim obavezama po osnovu PDV-
a, 
Da li se mogu dostaviti traženi dokumenti koji nisu stariji od 3 mjeseca, 
a na kojima je navedeno da su izdati za svrhe učešća na tenderima? 

Poštovana, 
 
Mogu se priložiti dokumenti koje ste naveli. 
 

Pitanje1: kada budemo pisali u Obrascu projektnog prijedloga Tacku 2 
tj 2.1, 2.2, 2.3.... itd hocemo li u prilogu vase upute izbrisati pa raditi 
nase opise ili ispod vasih uputa samo nastaviti nas opis.. 
Pitanje 2: Bankovna garancija  ...pocetak i koliko dugo...na iznos 
ukupnog projekta umanjenog za nase sufinanciranje.Odrzati broj 
zaposleni ....mislite na radu na softveru,hardveru novo uposleni,da se 
odrzi  ili ukupni br uposleni u firmi u trajanju od godinu  

U obrascu projekta nemojte brisati naše upute samo ispod njih opisujte 
Vaš projekat. 
Bankovna garancija se vadi nakon potpisivanja ugovora na iznos 
dodijeljenog granta. Bankovna garancija treba biti izdata na period koji 
pokriva period trajanja projekta plus dva dodatna mjeseca i mora 
sadržavati klauzulu o neopozivosti i bezuvjetnosti, tj. plaćanje na prvi 
poziv 
Pod pojmom održavanje broja zaposlenih misli se na ukupan broj 
uposlenih u MSP-u računajući eventualno novozaposlene radnike 
ukoliko je predviđeno projektnim prijedlogom. 

Da li možemo aplicirati na javni natječaj Digitalna transformacija MSP-
a, ukoliko smo od istog Ministarstva dobili grant sredstva po programu 
"Subvencije privatnim preduzećima i poduzetnicima"  po Javnom 
konkursu  "Jačanje konkurentnosti MSP-a" za 2021.g. od 17.03.2021. 
Po navedenom programu dobili smo maksimalni iznos sredstava. 

Poštovani, 
 
Korisnici grant sredstava Federalnog ministarstva razvoja, 
poduzetništva i obrta po drugim projektima u 2021. godini ne mogu 
koristiti sredstva ovog projekta. 

Poštovani, 
upravo čitam poziv za natječaj i i pitam se da li moja Ustanova pod 
punim nazivom P.U. socijalne zaštite za odrasle i stare osobe "XXX" 
može aplicirati na ovaj javni poziv "Digitalna transformacija MSP-a"? 

Poštovana, 
Pravo učešća imaju poduzeća koja imaju osnovnu šifru djelatnosti ( iz 
obavijesti o razvrstavanja) navedenoj u javnom natječaju i to iz: 

 Područja C – Prerađivačka industrija“ osim oblasti/grana: 
11.01; 12; 20.51; 25.4; 30.3; 30.4 

 Područja E, samo oblast 38 i 39 

 Područja F 

 Područja J, samo oblast 58; 62 i 63 

Na koji nacin se dokazuje da poslodavac ima prijavljene radnike u 
radnom odnosu na neodredjeno? 

Poštovana, 
Mjerodavna je Lista osiguranih osoba izdata od Porezne uprave F BiH, 
i ona se ne može smanjivati tijekom realizacije projekta tako da ako je 



Da li to podrazumijeva da poslodavac moze samo dati izjavu o broju 
zaposlenih radnika na neodredjeno ili mora dostaviti kopije ugovora za 
sve radnike koji su prijavljeni u radni odnos na neodredjeno. 
Poreska Uprava nema u sistemu mogucnost evidentiranja radnog 
odnosa da li je na odredjeno ili neodredjeno, odnosno u sistemu se 
vodi samo radni odnos,te na listi zaposlenih osoba samo je naveden 
datum prijave u radni odnos, bez konkretnog statusa, odredjeno ili 
neodredjeno. 

i bio neko na određeno vrijeme mora mu se produžiti radni odnos ili 
primiti drugi radnik. 

Imam registrovanu obrtnicku djelatnost (sifra djelatnosti 43.34) od 
Aprila 2020 g. Sam radim tako da sam jedino ja tu zaposlen bez 
dodatnih radnika. Zanima me imam li ja kao jedini radnik u svom obrtu 
pravo na ucesce u ovom projektu? 

Poštovani, 
Javnim natječajem je propisano da pravo učešća imaju poduzetnici koji 
imaju minimalno 10 uposlenih. 

S obzirom da je kraj 2021. godine veoma blizu, molim Vas za 
informaciju da li se ovaj projekat odnosi na 2021. ili 2022. godinu. 

Poštovani, 
Natječaj za projekt je raspisan u 2021. godini, a i ugovori će biti 
potpisani u ovoj godini, a realizacija do 30.4.2022.godine. 

Da li se uzima u obzir Sporazum sa Poreznom upravom o obrocnom 
placanju obaveza po osnovu direktih poreza i i doprinosa za prethodni 
period koji nije uplaćivan redovno, a za koji imamo zaključen 
sporazum,  a vezano za uslov Javnog natječaja- 
- Uvjerenje od Porezne uprave Federacije BiH o izmirenju direktnih 
poreza i doprinosa (PIO/MIO i zdravstveno osiguranje) za sve 
uposlene, sa listom osiguranih osoba za obveznika? 

Poštovani, 
U smjernicama za podnosioce prijava je propisano da se ne prihvaćaju 
sporazumi sa Poreznom upravom o obročnom plaćanju duga. 

Imamo par nejasnoća pa ako možete da nam pomognete: 
1. Učešće od 30 % posto da li mora biti? Da li to mogu biti troškovi 
zaposlenja radnika, poslovnog prostora i ostalih troškova potrebnih za 
poslovanje? 
2. Da li u novozaposlene radnike (radnici trenutno zaposleni na 
određeni period), ubrajaju se ukoliko dobiju ugovor na neodređeno u 
toku projekta. 
3. Molim Vas da li možete da napišete jedan primjer ili da pojasnite šta 
podrazumjeva stavka Indikator, a šta poveznice sa aktivnostima. 

Poštovana, 
Odgovori na Vaša pitanja: 
1. Učešće mora biti minimalno 30% i to za troškove sufinanciranja 
projekta. Troškovi plata i ostali troškovi koje navodite  nisu prihvatljivi. 
2. Ministarstvu je kao dokaz mjerodavna Lista osiguranih lica 
izdata od Porezne uprave ( razlika u vremenu apliciranja i pravdanja  
sredstava. 
3. Indikator su pokazatelji uspjeha kao rezultat planiranih 
aktivnosti. 

Zanima me informacija vezano za javni natječaj „Digitalna 
transformacija MSPa“. 
Da li se softver može nabaviti od inostrane firme ili mora biti isključivo 
iz Bosne i Hercegovine? 

Poštovana, 
Nije uvjet da ponuda mora biti od firmi iz BiH, tako da mogu i firme iz 
inozemstva, samo je bitno da je ponuda adekvatna uvjetima natječaja. 



Molim Vas informaciju koje šifre djelatnosti spadaju u područje F 
Pošto je kod nas šifra 45.32 i dali imamo pravo po ovom javnom 
pozivu. 

Poštovani, 
Prema KD BiH 2010 šifra 45.32 je trgovina na malo dijelovima i 
priborom za motorna vozila i kao takva spada u područje G i kao takvi 
niste prihvatljivi po ovom javnom natječaju. 

Vezano za Prioritetnu oblast 2 - Usavršavanje ljudskih resursa 
neophodnih za vođenje i unaprijeđenje procesa digitalne 
transformacije MSP-a, da li stručna kompanija koje izvodi obuku mora 
biti registrovana na području BiH ili je dozvoljeno da obuku izvrši 
inostrana kompanija? 

Poštovana, 
Obuku može izvesti i domaća i inozemne kompanija samo je bitno da 
imaju resurse za sprovođenje obuke u polju digitalne transformacije. 

Poštovani, 
vezano za Vaš natječaj za Projekat " Digitalna transformacija MSP-a" 
za 2021. godiinu. Mi smo prošli tjedan izvadili Uvjerenje o izmirenim 
obvezama po osnovu PDV-a i Uvjerenje od Porezne uprave Federacije 
BiH o izmirenju direktnih poreza i doprinosa za sve uposlene, za 
dodjelu tarifnih kvota. Zanima me dali se mogu koristiti ova Uvjerenja i 
za Vaš natječaj ili moramo vaditi nova uvjerenja izdana baš u svrhu 
prijave na Vaš Javni natječaj....Nadam se brzom odgovoru. 

Poštovani, 
Uvjerenja koja dostavljate ne moraju imati naznačenu svrhu da je za 
javni natječaj te možete dostaviti ovjerenu kopiju navedenih uvjerenja 
o izmirenim porezima. 

Razmatramo prijavljivanje na poziv za projekat "Digitalna 

transformacija malih i srednjih preduzeća" koji je objavilo Ministarstvo 

razvoja, poduzetništva i obrta.  

 

Naime, firma XXX posluje u Sarajevu od 1996. godine, a bavi se 

proizvodnjom, pakovanjem, prodajom i distribucijom sirovina za 

pekarstvo, slastičarstvo i sladoled u BiH i regiji, a u zadnje dvije godine 

aktivan je izvoz i u ostale evropske države. Sjedište i proizvodnja su u 

Sarajevu, a imamo skladišta i u drugim gradovima. 

Voljeli bismo da unaprijedimo postojeći sistem koji koristimo za 

poslovanje s uvođenjem CRM-a. Da li je prihvatljiva aktivnost 

nadogradnja postojećeg sistema za poslovanje s digitalnim alatom, u 

cilju unapređenja pristupa novim tržištima i kupcima? 

Poštovani,  
 
Nadogradnja postojećeg sistema će biti uzeta u obzir, ali u tom 
slučaju je jako bitno:  
- opisati kakav je trenutni sistem uspostavljen u firmi,  
- opisati vrstu nadogradnje (npr. koji su novi moduli u pitanju) te 
naznačiti jasnu distinkciju između onoga što postoji i onog što se 
uvodi ili unapređuje. Bitno je da komisija može jasno uvidjeti da se 
radi o novim modulima ili nadogradnji, a ne o nečemu što je već ranije 
uspostavljeno. 

 


